
GOUVÈNÈ CUOMO ANONSE FELIX SCHOELLER AP AGRANDI OPERASYON L NAN SANTRAL NEW YORK 

 

Konpayi an depase atann kwasans inisyal nan deplasman liy konvèsyon papye andeyò eta, ki lakoz 

retansyon ak kreyasyon 290 djòb 

 

Gouvènè Andrew M. Cuomo jodia te anonse ke Felix Schoeller, yon pwodiktè mondyal ki baze an Almay 

ki gen espesyalite nan papye, te negosye avèk siksè yon nouvo kontra avèk yon gwo konpayi fabrikasyon 

sa ki antrene yon relokasyon nan operasyon konvèsyon papye andeyò eta a etablisman Felix Schoeller ki 

egziste deja nan Pulaski, New York. Pwojè agrandisman an double pwodiksyon etablisman Pulaski, e li te 

kenbe ak kreye 290 travay aplentan ak pozisyon kontra.  

 

“Pandan twazan ki sot pase yo, administrasyon mwen an te travay pou fè New York pi bon eta nan peyi 

a pou kòmanse oswa devlope yon biznis,” te deklare Gouvènè Cuomo. “Angajman sa a pa Felix Schoeller 

pa sèlman kreye travay– li reprezante enpòtans konfyans kominote biznis lan genyen nan santral New 

York ak kapasite nou pou nou konpetitif nan mond lan.” 

 

Felix Schoeller fè tranzisyon de yon konpayi papye a yon konpayi konvèsyon anviwon setan de sa, e nan 

peryòd sa konpayi an te sispann tout gwo operasyon l nan Pulaski e li te konsantre sou papye ki te fèt 

nan lòt lokasyon Felix Schoeller andeyò Etazini. Konpayi an te gen siksè nan devlope biznis de fason 

enpòtan, men sou mache dinamik nan mache papye foto nan Amerik di Nò te rann li difisil pou kontinye 

chemen agrandisman an. Nouvo kontra te pote kwasans enpòtan nan biznis konpayi an e travay nan 

Pulaski, ak garanti travay yo ki egziste deja. Anplis, kapasite pou akomode pwochen, nouvo kontra biznis 

pral solidifye egzistans Schoeller nan santral New York. 

 

Michael Szidat, Prezidan & PDG Felix Schoeller Amerik di Nò te di, “Konbinezon ak angajman yon 

mendèv kalifye, yon bon enfrastrikti ak bon asistans devlopman ekonomik te ede nou nan genyen nouvo 

biznis sa a. Agrandisman sa a pa non sèlman solidifye prezans nou nan Pulaski, New York men li te etabli 

yon bon baz pou pwochen kwasans.”  

 

Devlopman Empire State ap bay Felix Schoeller plis pase $650,000 dola nan pwogram kredi taks Jobs 

Excelsior pou ede konpayi an nan achte machinri ak ekipman ak lòt depans ki gen rapò a pwojè ki 

obligatwa pou akomode nouvo kontra konvèsyon papye, ak pou ede konpanse rekonpans andeyò eta. 

Kòm anons jodia, konpayi an te aktyèlman depase kreyasyon kantite travay eta egzije nan fason pou 

resevwa kredi taks Excelsior a.  

 

Prezidan Devlpman Empire State, PDG & Komisyonè Kenneth Adams te deklare, pwojè agrandisman 

“Felix Schoeller se yon vrè viktwa pou kominote Pulaski ak pou rejyon Santral New York. Gouvènè a te 

sipòte konpayi manifakti nou yo nan nò New York tankou li te fè Felix Schoeller yon priyorite nan chanje 

ekonomi an ak kreye travay. Nou kontan akoz asistans Eta, manifakti global sa a te anmezi pou garanti 

nouvo biznis ak devlope operasyon l, sa ki mennen konpayi an nan kenbe travay ki egziste deja ansanm 

avèk kreyasyon nouvo djòb ki te depase atant kwasans inisyal.” 

 

Senatè Patty Ritchie te deklare, “Kreye travay se yon pati enpòtan nan remete ekonomi rejyon nò a sou 

pye, e mwen kontan paske Felix Schoeller te deside envesti nan zòn nou an ak kreye travay ki pral ede 

mete moun ki gen talan nan rejyon nou an nan travay. Desizyon yo pou agrandi operasyon nan Pulaski 

demontre ke rejyon santral New York preapre pou kwasans e map rete tann pou m travay pou m wè plis 

konpayi swiv egzanp yo.” 

 

Manm Asanble Will Barclay te deklare, “Sa a se yon bòn nouvèl ki pral garanti travay ak kreye plis nan 

konte Oswego. Mwen te kontan pou m defann kredi taks pou kreye travay e mwen kontan paske Felix 

Schoeller te resevwa rekonpans pou kreyasyon travay nan eta. Konpayi an se yon lidè nan papye foto e li 

te yon bon zanmi pou kominote lokal la. Mwen kontan paske yap kontinye rete nan Pulaski ak nan New 

York.” 

 

Direktè Egzekitif IDA Michael Treadwell te deklare, “Felix Schoeller Amerik di Nò te nan Konte Oswego 

pou plis pase 50 ane, e kwasans resan li te plis ke double mendèv li nan ane ki sot pase a e kapital 

envestisman aktyèl li te yon gwo benefis devlopman ekonomik pou konte Oswego, santral New York ak 

nan Eta tankou yon ansanm. Konbinezon asistans Eta ak Lokal te enpòtan nan ede Felix Schoeller 

agrandi e gen potansyalite pou konpayi ekselan sa kontinye pou l yon jwè dominan nan endistri 

spesyalite papye nan Etazini ak nan mond lan. Se toujou yon plezi pou travay avèk ekip direksyon Pulaski 

yo a, kòm yo se fòs motris ki dèyè siksè sa a.” 

 

Enfòmasyon sou Felix Schoeller 

Felix Schoeller se yon konpayi papye familyal mondyal, ki gen biwo santral li nan Almay. Avèk operasyon 

l an Almay, Larisi, Canada ak Etazini, Canada te anplwaye apeprè 2,500 moun ak jenere lavant apeprè $1 

bilyon dola. Felix Schoeller se lidè mache mondyal nan manifakti bon jan kalite papye pou aplikasyon 

enpresyon dijital ak fotografik.  

